
        Валянціна Іванаўна Локун нарадзілася ў 1946 годзе ў вѐсцы Цепянец 

Пінскага раѐна.  Скончыла Цепянецкую пачатковую школу, вучылася ў 

Малоткавіцкай сярэдняй школе, а з сѐмага класа перайшла ў Пінскую 

завочную школу, якую і скончыла ў 1996 годзе з залатым медалѐм. У тым жа 

годзе паступіла на філалагічны факультэт (рускае адзяленне) Брэсцкага 

дзяржаўнага педагагічнага інстытута імя А.С. Пушкіна. 

        У 1974 годзе разам з сям’ѐй пераехала ў Пінск. Вучылася ў аспірантуры 

пры Беларускім дзяржаўным універсітэце імя У.І.Леніна.  У 1984 годзе 

абараніла кандыдацкую дысертацыю па тэме ―Праблемы стылю беларускай 

ваеннай прозы‖ (на матэрыяле творчасці В.Быкава, Б.Сачанкі, І.Чыгрынава). 

Працавала загадчыкам Цепянецкай бібліятэкі, старшым выкладчыкам 

Брэсцкага педінстытута ім. А.С.Пушкіна (1985 – 1998). З 1987 па 2007 гг. – 

старшы навуковы супрацоўнік Інстытута літаратуры імя Я.Купалы 

Нацыянальнай Акадэміі навук Беларусі, з 1987 па 1998 гг. сумяшчала працу ў 

Інстытуце літаратуры з працай у педінстытуце. 

        В.І. Локун  з’яўлялася членам Саюза беларускіх пісьменнікаў (1998), з 

2006 года – член Саюза пісьменнікаў Беларусі. Лаўрэат прэміі Прэзідэнтаў 

Акадэміі навук Украіны, Беларусі і Малдовы (2004) – ―за выполнение 

научно-исследовательской работы ― Культурно-исторические белорусско-

украинские связи: литературно-языковой аспект‖. Двойчы лаўрэат прэміі 

часопіса ―Полымя‖: 1993, №6 – за артыкул ―У пошуках маральнага ідэалу. 

Проза Уладзіміра Караткевіча‖, 2001, №5 – за артыкул ―узняцца да лѐсу 

агульначалавечага‖. (Талстоўскія традыцыі ў развіцці беларускай ваеннай 

прозы).  

         Узнагароджана медалѐм Святой Еўфрасінні Полацкай – ад ГА 

―Міжнародны Фонд Святой Еўфрасінні Полацкай‖ – за актыўны ўдзел у 

рабоце Фонда з мэтай распаўсюджвання ідэй хрысціянскага высокага духу, 

хрысціянскай маралі, заснаванай на дабрыні і міласэрнасці, вялікую 

асветніцкую дзейнасць. 

          Першая публікацыя Валянціны Локун з’явілася ў 1973 годзе ў раѐннай 

газеце ―Полесская правда‖. 

         Валянціна Іванаўна надзвычай плѐнна працавала ў галіне 

літаратуразнаўства. Пісала на беларускай і рускай мовах. Яна з’яўляецца 

аўтарам наступных манаграфічных даследванняў: ―Да новых вышынь‖ 

(зборнік літ.-крыт. артыкулаў, 1991); ―Маральна-філасофскія пошукі 

беларускай ваеннай і гістарычнай прозы. 50-60 гады‖ (манаграфія, 1995); 

―Кругі жыцця, кругі літаратуры‖ (зборнік літ.-крыт. артыкулаў, 2002); 

―Васіль Быкаў у кантэксце сусветнай літаратуры‖ (манаграфія, 2005). 

          У сааўтарстве з іншымі вядомымі літаратуразнаўцамі Валянціна 

Іванаўна прымала ўдзел у напісанні кніг: ―Нарысы беларуска-ураінскіх 

літаратурных сувязей‖(2002), ―Беларуская літаратура ў кантэксце славянскіх 

літаратур XIX – XXстст.‖ (2006). 



 

 

         Акрамя таго, В.І.Локун – адна з аўтараў ―Гісторыіі беларускай 

літаратуры ХХ стагоддзя‖ (у 4-х тамах, 1999 – 2002) і больш за 100 

навуковых артыкулаў па праблемах развіцця беларускай літаратуры ў 

кантэксце сусветнай літаратуры.  

        Валянціна Локун пражывала ў Пінску, падтрымлівала цесныя кантакты з 

літаратурным асяроддзем горада. Яна адна з першых на навуковым узроўні 

зрабіла спробу прасачыць гісторыю літаратуры краю, асабліва дэталѐва 

аналізуючы творчасць сучасных пісьменнікаў Піншчыны. Валянціна 

Іванаўна шчыра і прафесійна падрымлівала паэтаў і пісьменнікаў краю, 

адгукаючыся аб’ектыўнай, часцей спагадлівай рэцэнзіяй на тую ці іншую 

кнігу пісьменнікаў-землякоў.  

       На вялікі жаль, у чэрвені бягучага года Валянціны Локун не стала. 

Валянціна Іванаўна не дажыла крыху больш за месяц да свайго 70-гадовага 

юбілею. 11 жніўня ў актавай зале  цэнтральнай гарадской бібліятэкі адбыўся 

вечар памяці ―Ад яе сыходзіла светлыня‖, прысвечаны В.І.Локун. На 

мерапрыемства прыйшлі паэты і пісьменнікі Піншчыны, сябры, бібліятэкары 

і ўсе тыя, хто быў знаѐмы з гэтай цудоўнай жанчынай.       

